Месца Полацка ў гісторыі  Новага часу (XVI-XVIII ст.ст.). Перыядызацыя. Асноўныя крыніцы па гісторыі Полацка ў Новы час.


Мэта: вызначыць месца Полацка ў гісторыі Новага часу, пазнаеміць з 

 Перыядызаціей і асноўунымі крыніцамі па гісторыі Полацка .


Абсталяванне: копіі дакументаў ВКЛ.

План:

1. Паняцце Новага часу

2. Перыядызація Новага часу.

3. Месца Поалцка ў гісторыі Новага часу.

4. Крыніцы па гісторыіі Полацка Новага часу.

Ход занятка.

I. Уступнае слова настаўніка.

Сення мы з вамі пачынаем вывучэнне гісторыі горада ў Новы час. Што жа такое Новы час? Паняцце "Новая гісторыя" ўзнікла ў эпоху Адраджэння. Росквіт навукі і мастацтва гуманісты называлі новай эпохай. Еўропа, лічылі яны, уступіла ў асобны перыяд свайго развіцця. Яны звязвалі з ім надзеі і, нават гісторыю чалавечства падзялілі на старажытную, сярэднюю і новую. Сярэднюю нават назвалі "цемнымі вякамі". У XX ст. з'явілася навейшая гісторыя, гэта значыць – сучасная гісторыя.

II. Слова настаўніка.

Новая гісторыя ахоплівае некалькі стагодзяў – ад канца XV ст. да пач. XX ст.  Новую гісторыю можна падзяліць на два перыяды. Першы перыяд -  з канца XV ст. і да канца XVIII ст. Другі перыяд – пач. XIX ст. – пач. XX ст. У сваю чаргу, першы перыяд  можна падзяліць таксама на два падперыяда: 
1. канец XV ст. – сяр. XVII ст.
2. сяр. XVIIст. – канец XVIII ст.

III. Слова настаўніка.

Якое ж месца Полацка ў гісторыі Новага часу? Новы час з'явіўся для нашага горада лесавызначальным. Уступіў у яго наш горад шматлюдным рамесным і гандлевым цэнтрам. Па колькасці насельніцтва (каля 35 тыс.) ў той час ен уступаў толькі сталіцы дзяржавы – г. Вільні. Затым горад стаў арэнай шматлікіх войнаў, якія мы з вамі будзем вывучаць. Не абмінулі наш горад і жорсткія рэлігійныя сутычкі.


Лівонская вайна 1558-1583гг. адзнаменавала для горада пачатак яго паступовага заняпаду. У 1563г. Полацк захоплены войскамі Івана Грознага і знаходзіўся пад уладай рускага цара да 1579г., калі быў адваяваны каралем Рэчы Паспалітай – Стэфанам Баторыям. Але карэннага паляпшэння не адбылося. У новай вайне 1654-1667гг. горад неаднаразова пераходзіў з рук у рукі. У выніку гэтага не толькі рэзка скарацілася насельніцтва горада, але і яго эканамічны патэнціял. Застаючыся фармальна цэнтрам буйнага рэгіена, фактычна ен перастаў выконваць важную роль у эканамічным і палітычным жыцці. Давяршыла спусташэнне Паўночная вайна 1700-1721гг. К канцу XVIII ст., калі ў выніку падзелаў Рэчы Паспалітай, горад ўвайшоў у склад Расійскай імперыі, яго насельніцтва складала толькі каля 2 тыс. чалавек.


Аднак не толькі спусташэнні зведаў горад у той час. Гэта быў час росквіту культуры. Полацк падараваў свету Францыска Скарыну, які ганарыўся, што ен – палачанін. У гэты перыяд дзейнічаў таксама не меней знакаміты дзеяч – Сімяон Полацкі. Пачаў дзейнасць езуіцкі калегіум. Таксама з'явіліся помнікі архітэктуры, якія ўзбагацілі наш горад: будынак езуіцкага калегіума і касцел св.Стэфана. Кляштары і касцелы францысканцаў, бернардзінцаў і дамініканцаў. Нарэшце, сучасны выгляд набыў пасля разбурэння Сафійскі Сабор.

IV. Слова настаўніка.

Ну, а цяпер паглядзім па якіх жа крыніцах вывучаецца гісторыя горада Новага часу. Для гэтага мы з вамі здзейснім экскурсію ў архіў.

1 вучань (загадчык архіва):


Уся гісторыя вывучаецца па дакументах, якія знаходзяцца ў нашым архіве. Усе дакументы, якія знаходзяцца ў нас, размешчаны ў дзвюх памяшканнях. У адным – дакументальныя крыніцы, у другім – апавядальныя. Дакументальныя таксама размешчаны ў трох пакоях: у першым – акты і граматы, у другім – заканадаўчыя дакументы, у трэцім – матэрыялы бягучага справаводства. Зазірнем у кожны з пакояў.

2 вучань (архіварыус актаў і грамат):


У нашім пакоі знаходзяцца: прывілей гораду на магдэбургскае права (1498г.), Полацкія прывілеі XVI ст., метрыка Вялікага княства Літоўскага, апісанне полацкіх манастырскіх і царкоўных зямель. Вялікаю колькасць дакументаў складаюць граматы каралей Рэчы Паспалітай Полацку. У нас таксама знаходзіцца даравальная грамата цара Аляксея Міхайлавіча жыхарам Полацка (1654), а таксама актавыя кнігі Полацкага магістрата (канец XVIII ст.).

3 вучань (загадчык адзела заканадаўчых дакументаў): 


А цяпер мы пройдзем у пакоі, дзе знаходзяцца заканадаўчыя дакументы. У нас захоўваюцца статуты ВКЛ, дакументы соймаў, уставы цэркваў і манастыроў.

4 вучань (загадчык матэрыялаў бягучага справаводства):


Мы пераходзім у пакой матэрыялаў бягучага справаводства. Тут знаходзяцца: інвентарныя апісанні горада Полацка (сяр. XVI ст.), рэестры падымнага падатку, Полацкія рэвізіі.

1 вучань:


А цяпер давайце пярэйдзім у памяшканне, дзе знаходзяцца апавядальныя крыніцы.

5 вучань (загадчык памяшкання апавядальных крыніц):


Мы захоўваем:

1. Хроніку польскую, літоўскую і жамойцкую і ўсяе Русі М. Стрыйкоўскага (1582г.)

2. Рускія летапісы пра ўзяцце Полацка Іванам Грозным (Ніканаўская летапіс).

3. Матэрыялы па гісторыі Полацкай епархіі.

4. Лісты і паперы імператара Пятра Вялікага, якія адносяцца да Полацка.

V.    Слова настаўніка:


Такім чынам, усе крыніцы па гісторыі Полацка можна прадставіць у форме наступнай табліцы:

Крыніцы  XVI-XVIII ст.ст.

	дакуметнальныя
	апавядальныя

	Акты і граматы
	Заканадаўчыя

дакументы
	Матэрыялы бягучага

справаводства
	

	1. Прывілей Полацку 

на магдэбургскае права 
(1498)

2. Полацкія прывілеі 

XVI ст.

3. Метрыка ВКЛ

4. Апісанне Полацкіх манастырскіх і царкоўных зямель.

5. Актавыя кнігі Полацкага магістрата

6. Даравальная грамата цара Аляксея Міхайлавіча

7. Граматы каралей РП Полацку


	1. Статуты ВКЛ

2. Дакументы соймаў.

3. Уставы манастыроў

4. Рымскi
цэрэманіял Полацкіх  езуітаў (1717)
	1. Інвентарнае апісанне г.Полацка 

(сяр. XVI ст.)

2.  Рэестры падымнага падатку.

3.  Полацкія рэвізіі.
	1. Хроніка

польская, літоўская, жамойцкая і ўсяе Русі М.Стрыйкоўскага (1582)

2. Рускія летапісы

пра ўзяцце Полацка І.Грозным (Ніканаўскі летапіс)

3. Матэрыялы па

гісторыі Полацкай епархіі.

4. Лісты і паперы

імператара Пятра Вялікага, якія адносяцца да Полацка.

